
ДАСЛЕДЧАЯ ДЗЕЙНАСЦЬ НА ВУЧЭБНЫХ ЗАНЯТКАХ ПА ПРАДМЕЦЕ 

«ЧАЛАВЕК І СВЕТ» І Ў ПАЗАЎРОЧНАЙ ПРАЦЫ ЯК СРОДАК РАЗВІЦЦЯ 

ПАЗНАВАЛЬНАЙ АКТЫЎНАСЦІ МАЛОДШЫХ ШКОЛЬНІКАЎ 

 

Базар Н.М.,  

настаўнік пачатковых класаў дзяржаўнай 

установы адукацыі “Каладнянскі вучэбна- 

педагагічны комплекс яслі-сад – базавая  

школа” Столінскага раёна 

 

Даследчая дзейнасць вучняў – адзін са сродкаў рэалізацыі асобы ў 

агульнаадукацыйнай прасторы. Элементы даследчай дзейнасці, якая грунтуецца 

на прынцыпах развіваючага навучання, дазваляюць зрабіць урок па любым 

вучэбным прадмеце ў пачатковых класах урокам адкрыцця і ўзбагачэння ведаў, 

выклікаюць у дзяцей пазнавальны інтарэс, які з’яўляецца найбольш каштоўным 

матывам вучэбнай дзейнасці малодшага школьніка. Пазнанне адбываецца ў 

працэсе даследавання вучэбнага матэрыялу як на ўроках, так і ў пазаўрочнай 

працы. Выкарыстанне даследчай дзейнасці ў сістэме работы настаўніка з 

малодшымі школьнікамі, у тым ліку і праз сучасныя тэхналогіі дыстанцыйнага 

навучання, садзейнічае павышэнню ўзроўню развіцця пазнавальнай актыўнасці 

вучняў, што ў сваю чаргу спрыяе трываламу засваенню дзецьмі новых ведаў і 

паспяховаму засваенню зместу вучэбнай праграмы пачатковай школы. 

Тэрмін “актыўнасць” адны вучоныя атаясамліваюць з дзейнасцю, другія 

лічаць яе вынікам дзейнасці, іншыя ўпэўнены, што “актыўнасць” – больш 

шырокае паняцце, чым дзейнасць. Вывучэннем розных аспектаў праблемы 

пазнавальнай актыўнасці вучняў займаліся і займаюцца многія даследчыкі: 

Б. Ананьеў, Д. Багаяўленская, Т. Зубкова, Г. Шчукіна, І. Якіманская і інш. Так, 

Т. Шамава разглядае пазнавальную актыўнасць як “качество личности” 

[7, с. 37], Г. Шчукіна – як “интеграцию поисковой направленности в учении, 

познавательного интереса и его удовлетворения при помощи различных 

источников знаний, благоприятных условий осуществления деятельности” 

[8, с. 80]. А. Сарока адзначае, што “познавательная активность выступает как 

сложное психическое новообразование, формируемое под влиянием 

разнородных, динамичных факторов” [6, с. 73]. Навукоўца падкрэслівае, што 

развіццё пазнавальнай актыўнасці працякае ў дзейнасным і асабістым планах.  

Такім чынам, асноўныя характарыстыкі пазнавальнай актыўнасці вучня –

імкненне да пазнання, станоўчыя адносіны да вучобы, актыўная пазнавальная 

дзейнасць, накіраваная на дасягненне значымага выніку. Паколькі ў малодшым 

школьным узросце настаўнік кіруе працэсам развіцця пазнавальнай актыўнасці, 

то асноўнай метадычнай мэтай дадзенага вопыту з’явілася стварэнне ўмоў для 

развіцця пазнавальнай актыўнасці вучняў праз уключэнне іх у даследчую 

дзейнасць.  

Тэарэтычныя падыходы да выкарыстання даследчага метаду, як асновы 

развіваючага навучання ў пачатковай школе, прадстаўлены ў працах 

А. Савенкава [5], ён жа прапанаваў паслядоўнасць дзеянняў пры выкананні 

вучнямі даследаванняў. Так, Д. Эльконіным [9] даказана, што ў вучэбнай 

дзейнасці найбольш поўна праяўляюцца арыгінальнасць мыслення і творчасць 

школьнікаў. Асаблівасць даследавання ў галіне адукацыі тое, што яно – 

вучэбнае. Канкрэтна размежаваў вучэбна-даследчую і навукова-даследчую 

дзейнасць вучняў М. Запрудскі [2]. У якасці метадалогіі псіхолага-

педагагічнага суправаджэння даследчай дзейнасці вучня выкарыстоўваюцца 

асновы, прапанаваныя Н. Пахомавай [4].  

Даследчая дзейнасць навучэнцаў – дзейнасць, звязаная з рашэннем 

вучнямі творчай і адначасова даследчай задачы з загадзя невядомым вынікам, і 

якая прадугледжвае наяўнасць асноўных этапаў, характэрных для даследавання 

ў навуковай сферы. Гэта пастаноўка праблемы, вывучэнне тэарэтычнага 

матэрыялу, падбор методык даследавання і практычнае авалоданне імі, збор 

асабістага матэрыялу, яго аналіз і абагульненне, навуковы каментарый, уласныя 

вывады. На ўласнай педагагічнай практыцы ўпэўнілася, што даследчая 

дзейнасць спрыяе развіццю творчага патэнцыялу, пазнавальнай актыўнасці, 

вучэбнай матывацыі, садзейнічае актуалізацыі і паглыбленню ведаў вучняў па 

вучэбных прадметах. Дзякуючы павышэнню ўзроўню развіцця пазнавальнай 

актыўнасці асобы на І ступені агульнай сярэдняй адукацыі, закладваюцца 

асновы вучэбных навыкаў, якія ў далейшым становяцца асноўнай умовай 

непарыўнай адукацыі. Ролю настаўніка ў выкарыстанні даследчай дзейнасці 

бачу ў стварэнні ўмоў для развіцця і падтрымкі пазнавальнай актыўнасці 

вучняў, для матывацыі іх на далейшую працу па авалоданню і трываламу 

засваенню новых ведаў, ва ўцягненні ў актыўную вучэбную і даследчую 

дзейнасць у пазаўрочны час.  

Вопыт работы з малодшымі школьнікамі даў магчымасць прааналізаваць 

выкарыстанне даследчай дзейнасці ў пачатковых класах. У выніку быў 

распрацаваны і ўкаранёны ва ўласнай педагагічнай працы сістэмны падыход да 

стварэння ўмоў па павышэнню ўзроўню развіцця пазнавальнай актыўнасці 

вучняў праз даследчую (а менавіта вучэбна-даследчую) дзейнасць на ўроках па 

прадмеце “Чалавек і свет” і ў пазаўрочны час, у тым ліку і з выкарыстаннем 

сучасных тэхналогій дыстанцыйнага навучання (спачатку праз сацыяльную 

сетку “ВКонтакте”, а пазней і платформу “Moodle”). Вынікае, што ўмелае 

выкарыстанне магчымасцей даследчай дзейнасці ў працы з вучнямі дапамагае 

настаўніку не толькі выклікаць і падтрымаць у іх цікавасць да вывучаемага, а, 

што вельмі важна, дапамагае лепш засвоіць складаны праграмны матэрыял.  

Прааналізаваўшы вынікі педагагічных даследаванняў вучоных па 

арганізацыі даследчай дзейнасці, а таксама свой вопыт у гэтым накірунку, лічу 

мэтазгодным вучэбна-даследчую дзейнасць у рабоце з вучнямі дзяліць на тры 

этапы і арганізоўваць яе ў адпаведнасці з імі: падрыхтоўчы этап – 1 клас 

(даецца агульнае ўяўленне аб паняццях), пераходны – 2 клас (вучні 

атрымліваюць новыя веды аб асаблівасцях даследчай дзейнасці), даследчы – 3-4 

класы (вучэбна-даследчыя задачы становяцца больш складанымі, дзеці 

праводзяць як з дапамогай настаўніка, так і самастойна даследаванні па розных 

тэмах). Вучэбна-даследчую дзейнасць малодшых школьнікаў арганізую на 



49 

ўроках і ў пазаўрочны час. На ўроках разглядаю яе ў двух аспектах: урок з 

элементамі даследавання і нетрадыцыйныя ўрокі з выкарыстаннем даследчага 

метаду навучання (урок-даследаванне, урок-падарожжа, урок-праект, урок-

творчая майстэрня).  

Так, у ход урокаў у 1 класе ўключаю заданні, якія дазваляюць 

актывізаваць даследчую дзейнасць вучняў, арганізую трэніровачныя заняткі ў 

пазаўрочны час для знаёмства кожнага дзіцяці з паслядоўнасцю правядзення 

даследавання. Напрыклад, пры вывучэнні тэмы аб раслінах прапаную вучням 

скласці невялікі аповед пра чароўную лекавую расліну. Дзеці пазнаюць, дзе і як 

можна атрымаць звесткі аб аб’екце даследавання (спытаць у настаўніка, у 

бацькоў, знайсці ў кнізе, у Інтэрнэце, у бібліятэцы і г.д.). Пры гэтым самым 

важным з’яўляецца навучанне малодшага школьніка задаваць пытанні. Тут жа 

высвятляецца і паслядоўнасць выканання задання, і тое, што для гэтага 

неабходна многа запісаў. Улічваючы ўзрост вучняў, робім выснову, што лепш 

за ўсё намаляваць расліну і расказаць пра тое, як яна можа дапамагчы ў лячэнні. 

У 2 класе важна павялічваць веды вучняў пра даследчую дзейнасць, 

больш увагі звяртаць развіццю ўменняў вызначаць тэму даследавання, 

аналізаваць, фармуляваць гіпотэзы, рабіць вывады, афармляць іх пісьмова. Гэта 

ўсё адпрацоўваецца ў час экскурсій, назіранняў, міні-даследаванняў, пры 

правядзенні вопытаў, эксперыментаў. Добрае практыкаванне – складанне 

загадак, задач, сачыненняў. 

У 3-4 класах вучні самі выбіраюць тэму даследавання, фармулююць 

гіпотэзы, шукаюць неабходны матэрыял (выпрацоўваецца ўменне карыстацца 

энцыклапедыямі, даведнікамі, кнігамі агульнаразвіццёвага характару), 

адбіраюць звесткі з вялікага аб’ёму інфармацыі, выказваюць свае думкі і ідэі, 

фармулююць простыя вывады на падставе двух-трох вопытаў, самастойна 

рашаюць творчыя задачы і ўскладняюць іх, пераходзячы свабодна ад 

прыватнага да агульнага.  

Сучасная арганізацыя ўрока дазваляе выкарыстоўваць даследчы метад у 

навучанні на розных узроставых этапах. Пры арганізацыі такой дзейнасці на 

ўроку “Чалавек і свет” асабліваю ўвагу важна надаць пастаноўцы праблемы, 

арганізацыі дыялогу, пошуку рашэння ці ўключэння ва ўрок заданняў, якія 

маюць пошукавы характар. У залежнасці ад тэмы і тыпу ўрока даследчую 

дзейнасць ці яе элементы можна выкарыстоўваць на розных этапах урока. Так, 

на ўроку з элементамі даследавання мэтазгодным будзе выкарыстанне метадаў і 

прыёмаў, якія валодаюць найбольшым развіццёвым патэнцыялам. Напрыклад, 

на ўроку ў 2 класе па тэме “Умовы, неабходныя для росту і развіцця раслін”, 

важна стварыць умовы для падрыхтоўкі і правядзення доследу з 

прарошчваннем насення фасолі. Назіранне за тым, як вырастае з семя і 

развіваецца расліна, выходзіць за межы ўрока і працягваецца некалькі тыдняў. 

Вучні робяць уласныя высновы аб росце і развіцці фасолі, якія затым 

накіроўваюць іх да самастойных даследаванняў за працэсам росту і развіцця 

іншых раслін, што ўжо выходзіць за межы вучэбнай праграмы. У 4 класе на 

трэцім уроку па тэме “Адкуль пайшлі назвы нашых гарадоў” магчыма заданне 

“Ствараю герб вёскі Калоднае”, калі настаўнік прапануе стварыць герб роднай 

вёскі, якога яна не мае. Для гэтага неабходна ўзгадаць гісторыю Калоднага, 

вызначыць, як можа выглядаць герб, што будзе на ім адлюстравана, якія 

сімвалы мэтазгодна пазначыць, якія колеры выкарыстаць.  

Важнымі момантамі даследчай дзейнасці з’яўляецца выпрацоўка вучнямі 

рэкамендацый “Залатыя правілы харчавання” для дзяцей і дарослых на ўроку ў 

3 класе па тэме “Азбука здаровага харчавання”, стварэнне газеты ў час працы 

рэдакцыйнай майстэрні на ўроку ў 4 класе па тэме “Нашы продкі”, калі вучні, 

акрамя асноўнага вучэбнага матэрыялу, знаёмяцца з журналісцкімі прафесіямі і 

з жанрамі журналістыкі, ствараюць журналісцкія матэрыялы. Станоўчыя вынікі 

дае правядзенне на ўроку міні-даследаванняў.  

Добрая матывацыя на даследчую дзейнасць у пазаўрочны час адбываецца 

на ўроку ў 2 класе па тэме “Сям’я”, калі пасля агучвання дзецьмі заняткаў 

членаў сям’і, а таксама прафесій бацькоў, вучням прапануецца падрыхтаваць 

дома кароткія паведамленні пра прафесію каго-небудзь з бацькоў, бабуль ці 

дзядуль. 

Даследчы метад навучання дазваляюць выкарыстоўваць нетрадыцыйныя 

ўрокі: урок-даследаванне, урок-падарожжа, урок-праект, урок-творчая 

майстэрня і інш. Калі гаварыць пра ўрок-даследаванне, адзначу, што такі ўрок 

лепш праводзіць тады, калі гэта дазваляе вывучаемы матэрыял, і тады, калі 

настаўнік адчувае гатоўнасць вучняў да гэтага, бачыць іх жаданне і магчымасці 

да адкрыцця новага. На ўроку-даследаванні спярша пад кіраўніцтвам 

настаўніка, а потым і самастойна дзеці вучацца шукаць праблемы і вырашаць 

іх. Пры вывучэнні ў 2 класе тэмы “Насякомыя (матылі)” дзецям спачатку 

задаецца пытанне-загадка, а потым з іх дапамогай агучваецца тэма, 

фармулюецца мэта, задачы ўрока: “Адгадайце загадку: Якія каляровыя кветкі 

ўмеюць лятаць? (Адказы.) На ўроку бліжэй пазнаёмімся з матылямі: 

даведаемся, якія характарыстыкі ўласцівы ім, якое значэнне матылі займаюць у 

прыродзе”. На такім уроку дзеці вучацца шукаць праблемы і вырашаць іх. 

Тэарэтычныя асновы з’яў і фактаў, удакладненне сувязей, выяўленне прыкмет, 

даследаванне спосабаў разважання і многае іншае можна разглядаць на такіх 

уроках.  

Урок-даследаванне можа ўключаць у сябе актуалізацыю папярэдніх 

ведаў, узнікненне інтэлектуальнай цяжкасці, асэнсаванне праблемы вучнем і яе 

славеснае афармленне, праверку гіпотэз, дыскусію, абгрунтаванне, 

выкарыстанне атрыманых ведаў у практычнай дзейнасці, абагульненне і 

вывады даследавання. Напрыклад, у 4 класе на ўроку вывучэння новага 

матэрыялу па тэме “Ад батлейкі – да паланэза” праз уступную гутарку 

настаўнік дапамагае вучням сфармуляваць тэму ці пытанне для тэарэтычнага 

даследавання гісторыі тэатра на беларускіх землях. Далей важна падвесці 

дзяцей да адкрыцця новых ведаў, імкнучыся да таго, каб яны зразумелі новы 

вучэбны матэрыял. Паведамленне аб даследаванні, якое адбудзецца на ўроку, 

можна рабіць і ў час паведамлення тэмы і мэты ўрока. Пры падвядзенні вынікаў 

абавязкова патрэбна зрабіць паўтарэнне і абагульненне ўсяго, што вучні 

даведаліся на ўроку. На такіх уроках дзеці вучацца шукаць праблемы і рашаць 

іх, тут разглядаюцца тэарэтычныя асновы з’яў і фактаў, адбываецца 

ўдакладненне сувязей, выяўленне прыкмет, даследаванне спосабаў разважання і 

г.д.  

Фарміраванню даследчых уменняў вучняў спрыяе пазаўрочная дзейнасць. 

Стымулюючыя заняткі прадугледжваюць паглыбленае вывучэнне прадмета і 

даюць вялікія магчымасці для рэалізацыі на іх вучэбна-даследчай дзейнасці. У 

пазаўрочнай дзейнасці работу з вучнямі варта арганізоўваць па трох 

накірунках: індывідуальная, групавая і калектыўная праца. Увагу пры гэтым 

важна канцэнтрваць на выбары тэмы даследавання, вызначэнні мэт, пошуку 

інфармацыі, на падрыхтоўцы да абароны і непасрэдна на абароне. На 

стымулюючым занятку па фарміраванні даследчых навыкаў малодшых 

школьнікаў па прадмеце “Чалавек і свет” у 3 класе “Марочна” дзеці вучацца 

вызначаць агульныя і ўласныя прыкметы праз параўнанне жывёл, што 

насяляюць балота, а затым самастойна складаюць загадкі пра іх на падставе 

агульных і ўласных прыкмет. Працуючы з тэкстам “Марочна”, малодшыя 

школьнікі вучыцца выдзяляць галоўную ідэю і другасныя факты ў тэксце. 

Вучні самастойна ці з дапамогай настаўніка вызначаюць галоўнае ў тэксце: 

заказнік “Марочна” знаходзіцца пад асобай аховай дзяржавы. Далей 

высвятляецца, чаму гэта так, якія факты ўдакладняюць дадзенае меркаванне.  

Для гэтага вядзецца работа па знаходжанні дадатковай інфармацыі: від балота – 

верхавое, называецца месца размяшчэння балота і яго плошча; гаворыцца пра 

расліны і жывёлы балота, акцэнт робіцца на тым, што сярод іх ёсць занесеныя ў 

Чырвоную кнігу Рэспублікі Беларусь; асобнае месца адводзіцца журавінам. 

Пасля такой грунтоўнай працы з тэкстам вучні паступова падыходзяць да 

вызначэння накірунку ці магчымай тэмы для будучага даследавання.   

На інтэграваным стымулюючым занятку па матэматыцы і прадмеце 

“Чалавек і свет” у 3 класе “Сем цудаў Століншчыны” тэма, мэта і задачы 

паведамляюцца наступным чынам: “У свеце вядомы сем цудаў. (Паказ карцінак 

кожнага з цудаў свету.)  Усе гэтыя цуды – шэдэўры прыроды і рук чалавека. 

На нашай роднай Століншчыне ёсць таксама цуды, а вось што гэта за цуды, вы 

даведаецеся падчас занятку. Скажу толькі, што іх будзе таксама сем. 

Знаёмячыся з цудамі Столінскага раёна, мы замацуем веды табліцы множання 

ліку 7 і на лік 7, навучымся прымяняць іх на практыцы і складзем праект, які 

так і назавём: “Сем цудаў Століншчыны”.  

Для індывідуальнай даследчай працы і часткова групавой мэтазгодна 

выкарыстоўваць сучасныя тэхналогіі дыстанцыйнага навучання. На старонцы 

групы “ДО для детей” (адрас старонкі https://vk.com/club138180380) у 

сацыяльнай сетцы “ВКонтакте” размяшчаю заданні для дзяцей, цікавую 

інфармацыю, спасылкі на Інтэрнэт-крыніцы, матэрыяламі якіх вучні 

карыстаюцца пры правядзенні даследаванняў. Вучні далучаюць файлы з 

сабранымі звесткамі, якія правяраюцца настаўнікам, тут жа дзеці атрыміваюць  

рэкамендацыі. У абмеркаваннях вучні задаюць пытанні, абменьваюцца сваімі 

думкамі. У выкарыстанні магчымасцей групы ў сацыяльнай сетцы дапамагаюць 

бацькі вучняў, асабліва іх дапамога была патрэбна ў рэгістрацыі ў сацсетцы і ў 

тэхнічным боку ў пачатку такой працы.  

https://vk.com/club138180380

На  платформе “Moodle” аўтарам матэрыялу распрацавана дыстанцыйнае 

суправаджэнне па прадмеце “Чалавек і свет” для 4 класа (адрас: 

https://moodle.boiro.by/course/view.php?id=49), якое выкарыстоўваю ў тым ліку і 

з мэтай павышэння ўзроўню развіцця пазнавальнай актыўнасці вучняў. Так, у 

курсе змешчаны дадатковыя звесткі да матэрыялу падручніка (апавяданні, 

лекцыі, кнігі, рубрыкі “Цікава ведаць”),  заданні, тэсты, апытанкі, гульні, 

інфаграфіка, відэазапісы і многае іншае. Уключаны ў курс заданні, створаныя 

пры дапамозе сэрвісаў Web 2.0. 

Павышаны ўзровень пазнавальнай актыўнасці вучняў і паказчыкі 

выніковасці засваення праграмнага матэрыялу па прадмеце “Чалавек і свет” 

пацвярджаюць правільнасць выкарыстання настаўнікам даследчай дзейнасці на 

вучэбных занятках па прадмеце і ў пазаўрочнай працы як сродку развіцця 

пазнавальнай актыўнасці малодшых школьнікаў. Крытэрыі выніковасці: 

узровень развіцця пазнавальнай актыўнасці вучняў, якасць ведаў па прадмеце 

“Чалавек і свет”, вынікі ўдзелу ў даследчых канферэнцыях і конкурсах раённага 

і абласнога ўзроўняў.  

Для высвятлення эфектыўнасці выкарыстання даследчай дзейнасці на 

вучэбных занятках па прадмеце “Чалавек і свет” і ў пазаўрочны час як сродку 

развіцця пазнавальнай актыўнасці вучняў, была вызначана ступень выяўленасці 

пазнавальнай актыўнасці вучняў (методыка Г. Гарчынскай) і ўзровень 

пазнавальнай актыўнасці вучняў (апытальнік Ч. Спілберга) на пачатковым і 

заключным этапах. Кожная дыягностыка праведзена двойчы з вучнямі 2 і 4 

класаў у 2010 годзе і ў 2013 годзе, у 2014 годзе і ў 2017 годзе. Вынікі 

праведзеных дыягнастычных даследаванняў сведчаць, што, дзякуючы 

даследчай дзейнасці, колькасць вучняў з умеранай і слаба выражанай 

пазнавальнай актыўнасцю паменшылася, а колькасць з моцна выражанай – 

узрасла (Табліца 1). 
Табліца 1 – Ступень выяўленасці пазнавальнай актыўнасці (% ад вучняў класа) 

 Кастрычнік, 
2010 год 
(2 клас) 

Май, 
2013 год 
(4 клас) 

Кастрычнік, 
2014 год 
(2 клас) 

Май, 
2017 год 
(4 клас) 

Слаба выражаная 50% 17% 50% 25% 
Умераная 33% 17% 50% 25% 
Моцна выражаная 17% 66% 0% 50% 

У 4 класе, у параўнанні з 2 класам, паменшылася колькасць вучняў з 

нізкім узроўнем пазнавальнай актыўнасці, значна павялічылася колькасць 

вучняў з высокім узроўнем пазнавальнай актыўнасці.  

Вынікі вучэбных дасягненняў вучняў па прадмеце “Чалавек і свет” 

паказалі, што вучэбны матэрыял засвоены, а праведзены аналіз якасці ведаў па 

прадмеце “Чалавек і свет” вучняў 3-4 класаў (у канцы 3 класа і ў канцы 4 класа) 

сведчыць аб станоўчай дынаміцы якасці навучанасці па прадмеце (Табліца 2).  
Табліца 2 – Параўнальны аналіз узроўню якасці ведаў вучняў 3-4 класаў 
Узровень навучанасці 

 
2011/2012 
навучальны 
год (3 клас) 

2012/2013 
навучальны 
год (4 клас) 

2015/2016 
навучальны 
год (3 клас) 

2016/2017 
навучальны 
год (4 клас) 

(% ад агульнай колькасці вучняў у класе) 
Высокі ўзровень (9-10 
балаў) 

 50%  50% 

https://moodle.boiro.by/course/view.php?id=49
http://moodle.ediary.by/mod/page/view.php?id=509

Дастатковы ўзровень (7-
8 балаў) 

66% 33% 75% 25% 

Сярэдні ўзровень (5-6 
балаў) 

17% 17% 25% 25% 

Здавальняючы ўзровень 
(3-4 балы) 

17%    

Нізкі ўзровень (1-2 
балы) 

    

Выніковасць і эфектыўнасць вопыту па выкарыстанню даследчай 

дзейнасці ў навучанні і выхаванні вучняў можна прасачыць не толькі па 

выніках іх вучэбных дасягненняў, але і па выніках удзелу малодшых 

школьнікаў у навукова-практычных канферэнцыях, даследчых і 

інтэлектуальных конкурсах рознага ўзроўню. Дыпломамі І ступені на  раённых 

канферэнцыях даследчых работ і праектаў малодшых школьнікаў “Я – 

даследчык” адзначаны эксперыментальна-тэарэтычная работа “Палескае 

золата” (А. Пашкевіч, 2012 год), эксперыментальна-тэарэтычная работа “І 

цяпер патрэбен кошык” (М. Леська, 2013 год), даследчая  работа “Палескае 

акно: сакрэты і перспектывы” (Г. Рабатаж, 2017 год), дыпломам ІІІ ступені – 

эксперыментальна-тэарэтычная работа “Дрэвы. Роля драўніны ў жыцці 

чалавека” (на прыкладзе лясных угоддзяў Каладнянскага лясніцтва) 

(А. Рахманько, 2011 год). Па выніках абласной навукова-практычнай 

канферэнцыі “З навукай у будучыню” эксперыментальна-тэарэтычная работа 

“Палескае золата” (А. Пашкевіч, 2013 год) адзначана дыпломам ІІІ ступені, а 

даследчая  работа “Палескае акно: сакрэты і перспектывы” (Г. Рабатаж, 2017 

год) – дыпломам ІІ ступені.  

Такім чынам, сістэмна арганізаваная даследчая дзейнасць спрыяе 

павышэнню ўзроўню развіцця пазнавальнай актыўнасці вучняў, а 

выкарыстанне магчымасцей сацыяльных сетак у Інтэрнэце і сучасных 

тэхналогій дыстанцыйнага навучання дазваляюць зрабіць яе працэсам 

пастаяннага адкрыцця і ўзбагачэння ведаў.  

Дзякуючы атрыманым вынікам зроблены высновы, што даследчая 

дзейнасць: 1) накіравана на пошук вучнямі новых паняццяў і спосабаў дзеянняў 

спачатку пад кіраўніцтвам настаўніка, а затым і самастойна, спрыяе таксама 

развіццю інтэлектуальнай творчай ініцыятывы; 2) прадугледжвае паслядоўную 

і мэтанакіраваную пастаноўку перад вучнямі пазнавальных праблем, рашэнне 

якіх прыводзіць да актыўнага засваення ведаў; 3) забяспечвае асобы спосаб 

мыслення, трываласць ведаў і іх творчае прымяненне ў практычнай дзейнасці.  

	ТЕХНОЛОГИЯ СОЗДАНИЯ КОМПЕТЕНТНОСТНО-ОРИЕНТИРОВАННЫХ ЗАДАНИЙ
	ИСПОЛЬЗОВАНИЕ ЭФФЕКТИВНЫХ МЕТОДОВ И ПРИЁМОВ НА ЗАНЯТИЯХ ПО ПРЕДМЕТУ «ЧЕЛОВЕК И МИР» ДЛЯ АКТИВИЗАЦИИ ПОЗНАВАТЕЛЬНОЙ ДЕЯТЕЛЬНОСТИ УЧАЩИХСЯ
	РАЗВИТИЕ МЕТАПРЕДМЕТНЫХ КОМПЕТЕНЦИЙ УЧАЩИХСЯ В ПРОЦЕССЕ ОБУЧЕНИЯ ПРОГРАММИРОВАНИЮ В СРЕДЕ SCRATCH
	СОЗДАНИЕ ОБРАЗОВАТЕЛЬНОЙ СРЕДЫ, СПОСОБСТВУЮЩЕЙ СТАНОВЛЕНИЮ УЧАЩЕГОСЯ КАК СУБЪЕКТА ИССЛЕДОВАТЕЛЬСКОЙ ДЕЯТЕЛЬНОСТИ
	СОВРЕМЕННЫЕ МЕТОДИКИ И ТЕХНОЛОГИИ ОБУЧЕНИЯ И ВОСПИТАНИЯ КАК ОСНОВА ЭФФЕКТИВНОГО ПЕДАГОГИЧЕСКОГО ОПЫТА
	ОРГАНИЗАЦИЯ ПРОЕКТНОЙ И ИССЛЕДОВАТЕЛЬСКОЙ ДЕЯТЕЛЬНОСТИ НА УРОКАХ РУССКОГО ЯЗЫКА И ЛИТЕРАТУРЫ
	ВОСПИТАНИЕ ГРАЖДАНСТВЕННОСТИ И ПАТРИОТИЗМА У УЧАЩИХСЯ ПОСРЕДСТВОМ ИСПОЛЬЗОВАНИЯ КРАЕВЕДЧЕСКОГО МАТЕРИАЛА
	ГРАЖДАНСКО-ПАТРИОТИЧЕСКОЕ ВОСПИТАНИЕ: ОТ ТРАДИЦИЙ  К ИННОВАЦИЯМ
	РАЗВИТИЕ КРИТИЧЕСКОГО МЫШЛЕНИЯ МЛАДШИХ ШКОЛЬНИКОВ ПОСРЕДСТВОМ ЧТЕНИЯ И ПИСЬМА
	ВЫКАРЫСТАННЕ СЭРВІСАЎ WEB 2.0 IНТЭРНЭТУ НА ЎРОКАХ БЕЛАРУСКАЙ ЛІТАРАТУРЫ ДЛЯ РАЗВІЦЦЯ ІНФАРМАЦЫЙНА-КАМУНІКАЦЫЙНАЙ КАМПЕТЭНТНАСЦІ ВУЧНЯЎ
	СУМЕСНАЯ ВУЧЭБНА-ДАСЛЕДЧАЯ РАБОТА НАСТАЎНІКА І ВУЧНЯ  ЯК СРОДАК РЭАЛІЗАЦЫІ ЗАДАЧ АГУЛЬНАЙ СЯРЭДНЯЙ І ДАДАТКОВАЙ АДУКАЦЫІ  (З ВОПЫТУ РАБОТЫ НАСТАЎНІКА БЕЛАРУСКАЙ МОВЫ І ЛІТАРАТУРЫ)
	ПОВЫШЕНИЕ ЭФФЕКТИВНОСТИ УРОКА В НАЧАЛЬНОЙ ШКОЛЕ ЧЕРЕЗ РАЗВИТИЕ ТВОРЧЕСКИХ СПОСОБНОСТЕЙ УЧАЩИХСЯ
	ОПЫТ ПЕДАГОГИЧЕСКОЙ ДЕЯТЕЛЬНОСТИ КАК КЛЮЧЕВОЙ ФАКТОР РАЗВИТИЯ ПРОФЕССИОНАЛЬНОЙ КОМПЕТЕНТНОСТИ УЧИТЕЛЯ
	РАЗВІЦЦЁ ЛЕКСІЧНАГА ЗАПАСУ ВУЧНЯЎ НА ВУЧЭБНЫХ ЗАНЯТКАХ ПА БЕЛАРУСКАЙ МОВЕ НА І СТУПЕНІ АГУЛЬНАЙ СЯРЭДНЯЙ АДУКАЦЫІ
	ЭФФЕКТИВНЫЕ ПСИХОЛОГО-ПЕДАГОГИЧЕСКИЕ СТРАТЕГИИ, ПРАКТИЧЕСКИЕ ПРИЕМЫ ФОРМИРОВАНИЯ ТОЛЕРАНТНЫХ ОТНОШЕНИЙ МЕЖДУ СУБЪЕКТАМИ ОБРАЗОВАТЕЛЬНОГО ПРОСТРАНСТВА
	ТЬЮТОРСКАЯ ПОЗИЦИЯ ПЕДАГОГА В ОРГАНИЗАЦИИ ИССЛЕДОВАТЕЛЬСКОЙ ДЕЯТЕЛЬНОСТИ УЧАЩИХСЯ
	РАЗВИТИЕ КРЕАТИВНОСТИ КАК ПРОФЕССИОНАЛЬНО ЗНАЧИМОГО КАЧЕСТВА ЛИЧНОСТИ ПЕДАГОГОВ В ХОДЕ ПСИХОЛОГИЧЕСКОГО СОПРОВОЖДЕНИЯ ОБРАЗОВАТЕЛЬНОГО ПРОЦЕССА
	СИСТЕМА РАБОТЫ ПО ОРГАНИЗАЦИИ ПРОЕКТНОЙ ДЕЯТЕЛЬНОСТИ НА УРОКАХ НЕМЕЦКОГО ЯЗЫКА НА I И II СТУПЕНЯХ ОБЩЕГО СРЕДНЕГО ОБРАЗОВАНИЯ
	РЕАЛИЗАЦИЯ КОМПЕТЕНТНОСТНОГО ПОДХОДА НА УРОКАХ ХИМИИ
	ПРИМЕНЕНИЕ ПРАКТИЧЕСКИХ РАБОТ ПРИ ИЗУЧЕНИИ ТЕХНОЛОГИИ ОБРАБОТКИ ТЕКСТОВОЙ ИНФОРМАЦИИ
	ФИЗИЧЕСКАЯ ЗАДАЧА КАК СРЕДСТВО ФОРМИРОВАНИЯ ПОЗНАВАТЕЛЬНОЙ АКТИВНОСТИ УЧАЩИХСЯ НА УРОКАХ ФИЗИКИ
	ИСПОЛЬЗОВАНИЕ ИНФОРМАЦИОННО-КОММУНИКАЦИОННЫХ ТЕХНОЛОГИЙ В СОВЕРШЕНСТВОВАНИИ ПРОФЕССИОНАЛЬНОЙ КОМПЕТЕНТНОСТИ ПЕДАГОГОВ УЧРЕЖДЕНИЯ ДОШКОЛЬНОГО ОБРАЗОВАНИЯ
	ИСПОЛЬЗОВАНИЕ СИСТЕМЫ ЭФФЕКТИВНЫХ УПРАЖНЕНИЙ ПРИ РЕШЕНИИ ТЕКСТОВЫХ ЗАДАЧ НА УРОКАХ МАТЕМАТИКИ КАК СРЕДСТВО ФОРМИРОВАНИЯ ВЫЧИСЛИТЕЛЬНЫХ УМЕНИЙ У УЧАЩИХСЯ НА ПЕРВОЙ СТУПЕНИ ОБЩЕГО СРЕДНЕГО ОБРАЗОВАНИЯ В РАМКАХ РЕАЛИЗАЦИИ ИННОВАЦИОННОГО ПРОЕКТА
	ПСИХОЛОГИЧЕСКОЕ СОПРОВОЖДЕНИЕ ИННОВАЦИОННОЙ ДЕЯТЕЛЬНОСТИ В УЧРЕЖДЕНИИ ОБЩЕГО СРЕДНЕГО ОБРАЗОВАНИЯ
	СШЫТАК-ТРЭНАЖОР ПА БЕЛАРУСКАЙ МОВЕ ЯК СРОДАК РАЗВІЦЦЯ ВУСНАГА І ПІСЬМОВАГА МАЎЛЕННЯ ВУЧНЯЎ I СТУПЕНІ АГУЛЬНАЙ СЯРЭДНЯЙ АДУКАЦЫІ
	ОБРАЗОВАТЕЛЬНОЕ ПУТЕШЕСТВИЕ – КАК ФОРМА ОРГАНИЗАЦИИ ПОИСКОВО-ИССЛЕДОВАТЕЛЬСКОЙ  РАБОТЫ В УЧРЕЖДЕНИИ ОБРАЗОВАНИЯ
	СИСТЕМА РАБОТЫ ПО ОРГАНИЗАЦИИ  ИССЛЕДОВАТЕЛЬСКОЙ ДЕЯТЕЛЬНОСТИ  НА УРОКАХ МАТЕМАТИКИ В V-VII КЛАССАХ
	ПОВЫШЕНИЕ ВЫЧИСЛИТЕЛЬНОЙ КУЛЬТУРЫ УЧАЩИХСЯ ЧЕРЕЗ ИСПОЛЬЗОВАНИЕ АВТОРСКИХ КАРТОЧЕК-ТРЕНАЖЁРОВ
	ВЫКАРЫСТАННЕ АКТЫЎНЫХ ПРЫЁМАЎ НАВУЧАННЯ НА ЎРОКАХ БЕЛАРУСКАЙ ЛІТАРАТУРЫ ЯК СРОДАК АКТЫВІЗАЦЫІ ПАЗНАВАЛЬНАЙ ДЗЕЙНАСЦІ ВУЧНЯЎ 6-8 КЛАСАЎ
	МЕТОДОЛОГИЧЕСКИЕ ПОДХОДЫ К СОВЕРШЕНСТВОВАНИЮ ПРОФЕССИОНАЛИЗМА ПЕДАГОГОВ В СИСТЕМЕ ДОПОЛНИТЕЛЬНОГО ПЕДАГОГИЧЕСКОГО ОБРАЗОВАНИЯ
	ИСПОЛЬЗОВАНИЕ ЭФФЕКТИВНЫХ ПРИЕМОВ РАБОТЫ С ТЕКСТОМ  НА II СТУПЕНИ ОБЩЕГО СРЕДНЕГО ОБРАЗОВАНИЯ  КАК НЕОБХОДИМОЕ УСЛОВИЕ ФОРМИРОВАНИЯ ЧИТАТЕЛЬСКОЙ ГРАМОТНОСТИ
	ЛОГИКО-СМЫСЛОВАЯ МОДЕЛЬ КАК СРЕДСТВО ФОРМИРОВАНИЯ УНИВЕРСАЛЬНО-ЛОГИЧЕСКИХ КОМПЕТЕНЦИЙ НА УЧЕБНЫХ ЗАНЯТИЯХ ПО МАТЕМАТИКЕ НА ТРЕТЬЕЙ СТУПЕНИ ОБУЧЕНИЯ
	АКТИВИЗАЦИЯ ПОЗНАВАТЕЛЬНОЙ ДЕЯТЕЛЬНОСТИ УЧАЩИХСЯ  НА УЧЕБНЫХ ЗАНЯТИЯХ ПО ХИМИИ ПОСРЕДСТВОМ ИСПОЛЬЗОВАНИЯ ЭКСПЕРИМЕНТА
	ФАРМІРАВАННЕ МАТЫВАЦЫІ ДАСЛЕДЧАЙ АКТЫЎНАСЦІ ВУЧНЯЎ ПРАЗ ВЫКАРЫСТАННЕ АДКРЫТАЙ АДУКАЦЫЙНАЙ ПРАСТОРЫ
	ПРОВЕДЕНИЕ УЧЕБНО-ПОЛЕВОГО СБОРА ПО УЧЕБНОМУ ПРЕДМЕТУ «ДОПРИЗЫВНАЯ ПОДГОТОВКА» ВО ВЗАИМОДЕЙСТВИИ  С ВОИНСКИМИ ЧАСТЯМИ
	РАЗВИТИЕ МЛАДШИХ ШКОЛЬНИКОВ ПОСРЕДСТВОМ ПРИМЕНЕНИЯ МЕТОДА ПРОЕКТОВ
	ИСПОЛЬЗОВАНИЕ РЕФЛЕКСИВНЫХ ПРИЕМОВ НА УРОКАХ РУССКОГО ЯЗЫКА КАК СРЕДСТВО ДЛЯ РАЗВИТИЯ МЛАДШЕГО ШКОЛЬНИКА
	СИСТЕМА УПРАЖНЕНИЙ ДЛЯ РАЗВИТИЯ НАВЫКОВ ИССЛЕДОВАТЕЛЬСКОЙ ДЕЯТЕЛЬНОСТИ У УЧАЩИХСЯ НАЧАЛЬНЫХ КЛАССОВ
	ИСПОЛЬЗОВАНИЕ ПРОИЗВЕДЕНИЙ СМЕЖНЫХ ВИДОВ ИСКУССТВА  НА УРОКЕ ЛИТЕРАТУРЫ С ЦЕЛЬЮ АКТИВИЗАЦИИ ЧИТАТЕЛЬСКОЙ ДЕЯТЕЛЬНОСТИ УЧАЩИХСЯ  (НА ПРИМЕРЕ ИЗУЧЕНИЯ ТВОРЧЕСТВА А.С. ПУШКИНА)
	ВЗАИМОДЕЙСТВИЕ С РОДИТЕЛЯМИ ВОСПИТАННИКОВ, ПРОЯВЛЯЮЩИХ АГРЕССИВНОЕ ПОВЕДЕНИЕ
	ДИДАКТИЧЕСКИЙ  ТЕАТР КАК ЭФФЕКТИВНОЕ СРЕДСТВО  ОБУЧЕНИЯ И ВОСПИТАНИЯ УЧАЩИХСЯ
	МЕТОДИЧЕСКОЕ СОПРОВОЖДЕНИЕ ПЕДАГОГОВ УЧРЕЖДЕНИЯ ДОШКОЛЬНОГО ОБРАЗОВАНИЯ ПО ФОРМИРОВАНИЮ ОБРАЗА МАЛОЙ РОДИНЫ НА БЕЛОРУССКОМ ЯЗЫКЕ
	СЕРВИСЫ WEB 2.0 КАК СРЕДСТВО ФОРМИРОВАНИЯ КОММУНИКАТИВНОЙ КОМПЕТЕНЦИИ УЧАЩИХСЯ В ОБРАЗОВАТЕЛЬНОМ ПРОЦЕССЕ ПО АНГЛИЙСКОМУ ЯЗЫКУ  НА I СТУПЕНИ ОБЩЕГО СРЕДНЕГО ОБРАЗОВАНИЯ
	ДИДАКТИЧЕСКИЕ ОСОБЕННОСТИ ОРГАНИЗАЦИИ УРОКА ИСТОРИИ  С ИСПОЛЬЗОВАНИЕМ ИНФОРМАЦИОННО-КОММУНИКАЦИОННЫХ ТЕХНОЛОГИЙ
	СТАЖЕРСКАЯ ПАРА КАК ОБРАЗОВАТЕЛЬНЫЙ РЕСУРС ПРОФЕССИОНАЛЬНОГО РАЗВИТИЯ ВОСПИТАТЕЛЯ ДОШКОЛЬНОГО ОБРАЗОВАНИЯ В ПРОЦЕССЕ ИННОВАЦИОННОЙ ДЕЯТЕЛЬНОСТИ
	ОБОБЩЕНИЕ ОПЫТА ПЕДАГОГИЧЕСКОЙ ДЕЯТЕЛЬНОСТИ  В ОБЪЕДИНЕНИИ ПРИКЛАДНОГО ТВОРЧЕСТВА «ПОЛЕССКИЕ СУВЕНИРЫ» КАК ФАКТОР РАЗВИТИЯ ПРОФЕССИОНАЛЬНОЙ КОМПЕТЕНЦИИ ПЕДАГОГА ДОПОЛНИТЕЛЬНОГО ОБРАЗОВАНИЯ
	ИСПОЛЬЗОВАНИЕ ПРИЁМОВ ТЕХНОЛОГИИ РАЗВИТИЯ КРИТИЧЕСКОГО МЫШЛЕНИЯ КАК СРЕДСТВО АКТИВИЗАЦИИ ПОЗНАВАТЕЛЬНОЙ ДЕЯТЕЛЬНОСТИ УЧАЩИХСЯ НА УРОКАХ ИСТОРИИ  (из опыта работы)
	«ПЕРЕВЁРНУТЫЙ УРОК» МАТЕМАТИКИ
	АВТОРСКИЕ ПРИЁМЫ ИГРОВОЙ ТЕХНОЛОГИИ КАК СРЕДСТВО РЕАЛИЗАЦИИ КОМПЕТЕНТНОСТНОГО ПОДХОДА В ПРЕПОДАВАНИИ МАТЕМАТИКИ НА I СТУПЕНИ ОБЩЕГО СРЕДНЕГО ОБРАЗОВАНИЯ
	КОНЦЕРТНАЯ ДЕЯТЕЛЬНОСТЬ КАК СРЕДСТВО ТВОРЧЕСКОЙ САМОРЕАЛИЗАЦИИ ЛИЧНОСТИ
	РАЗВИТИЕ ИССЛЕДОВАТЕЛЬСКОЙ КОМПЕТЕНЦИИ УЧАЩИХСЯ  НА УРОКАХ БИОЛОГИИ И ВО ВНЕУРОЧНОЙ ДЕЯТЕЛЬНОСТИ
	АВТОРСКАЯ СИСТЕМА РАБОТЫ ПО ОРГАНИЗАЦИИ ПРОЕКТНОЙ  И ИССЛЕДОВАТЕЛЬСКОЙ ДЕЯТЕЛЬНОСТИ НА УРОКАХ БИОЛОГИИ  И ВО ВНЕУРОЧНОЙ ДЕЯТЕЛЬНОСТИ
	ИСПОЛЬЗОВАНИЕ ИНТЕРАКТИВНЫХ МЕТОДОВ ОБУЧЕНИЯ В ЦЕЛЯХ АКТИВИЗАЦИИ РЕЧЕВОГО ВЗАИМОДЕЙСТВИЯ УЧАЩИХСЯ  НА УЧЕБНЫХ ЗАНЯТИЯХ ПО ИНОСТРАННОМУ ЯЗЫКУ
	РЕАЛИЗАЦИЯ КОМПЕТЕНТНОСТНОГО ПОДХОДА В ПРЕПОДАВАНИИ УЧЕБНОГО ПРЕДМЕТА «БИОЛОГИЯ»
	ФОРМИРОВАНИЕ ВЫЧИСЛИТЕЛЬНЫХ НАВЫКОВ УЧАЩИХСЯ 1-2 КЛАССОВ НА УРОКАХ МАТЕМАТИКИ ЧЕРЕЗ ИСПОЛЬЗОВАНИЕ ИГР
	ПСИХОЛОГИЧЕСКОЕ СОПРОВОЖДЕНИЕ АДАПТАЦИИ ЛИЧНОСТИ В ПОЛИКУЛЬТУРНОМ ОБЩЕСТВЕ КАК ТЕХНОЛОГИЯ ПРОФИЛАКТИКИ ДЕСТРУКТИВНЫХ ФОРМ ПОВЕДЕНИЯ
	ФОРМИРОВАНИЕ ПРАКТИЧЕСКИХ УМЕНИЙ И НАВЫКОВ УЧАЩИХСЯ ЧЕРЕЗ СИСТЕМУ ПРАКТИЧЕСКИХ РАБОТ ПО ГЕОГРАФИИ
	ТЕХНОЛОГИЯ ДОПОЛНЕННОЙ РЕАЛЬНОСТИ В ОБРАЗОВАТЕЛЬНОМ ПРОЦЕССЕ: ИТОГИ РАБОТЫ ДВУХ ЛЕТ РЕСПУБЛИКАНСКОГО ИННОВАЦИОННОГО ПРОЕКТА
	РЭАЛІЗАЦЫЯ МІЖПРАДМЕТНЫХ СУВЯЗЕЙ НА АСНОВЕ МАТЭРЫЯЛАЎ АБЛАСНОГА ВІРТУАЛЬНАГА АДУКАЦЫЙНАГА РЭСУРСУ “БЕЛЫ ВЕТРАЗЬ”
	СОВЕРШЕНСТВОВАНИЕ ПЕДАГОГИЧЕСКОГО ПРОФЕССИОНАЛИЗМА ЧЕРЕЗ ВНЕДРЕНИЕ ИННОВАЦИОННЫХ КОУЧИНГОВЫХ ТЕХНОЛОГИЙ
	ИНТЕГРАЦИЯ КАК ДИДАКТИКО-МЕТОДИЧЕСКИЙ РЕСУРС ЦЕННОСТНО-СМЫСЛОВОГО ПОНИМАНИЯ ПРИ РЕАЛИЗАЦИИ КОМПЕТЕНТНОСТНОГО ПОДХОДА (НА ПРИМЕРЕ РАБОТЫ С ТЕКСТОМ)
	ПЕДАГОГИЧЕСКАЯ ПОДДЕРЖКА И РАЗВИТИЕ ПРОФЕССИОНАЛЬНЫХ КОМПЕТЕНЦИЙ ОРГАНИЗАТОРОВ УЧЕНИЧЕСКОГО САМОУПРАВЛЕНИЯ
	ФОРМИРОВАНИЕ МОТИВАЦИИ К ИЗУЧЕНИЮ УЧЕБНОГО ПРЕДМЕТА «АСТРОНОМИЯ» ПОСРЕДСТВОМ ИСПОЛЬЗОВАНИЯ СПЕЦИАЛИЗИРОВАННЫХ САЙТОВ

